
શ્રીહરિં  ચ વસિષ્ઠં ચાઽગસ્તિં  ચ પૂજયેત્તુ યઃ ।
આસપ્તરાત્રં વાપિ ચ સપ્તદશસમાશ્ચ વા॥ ૫૧॥
પૂજયેદર્ઘમપ્યત્ર દદ્યાત્તસ્ય ક્રમાત્ ખલુ ।
ભૂર્લોકે ચ ભુવર્લોકે સ્વર્ગે મહસિ વૈ જને॥ ૫૨॥
તપોલોકે સત્યલોકે વાસો ભવેચ્ચિરં ખલુ ।
કલ્પં કલ્પં પ્રભુક્ત્વા સ ભોગાન્ યાયાત્તતોઽક્ષરમ્॥ ૫૩॥
સપ્તાઽર્ઘ્યકર્તા પ્રાપ્નુયાત્ સપ્તલોકાન્ સમૃદ્ધિકાન્ ।
“નમો લક્ષ્મ્યૈ મહાલક્ષ્મ્યૈ વિષ્ણુપત્ન્યૈ નમો નમઃ॥ ૫૪॥
અર્ઘ્યં ગૃહાણ સર્વેશિ દેહિ સૌખ્યાનિ સર્વશઃ” ।
“નમો નારાયણાય શ્રીપતયે હરયે નમઃ॥ ૫૫॥
અર્ઘ્યં ગૃહાણ ભગવન્ દેહિ સૌખ્યાનિ સર્વશઃ” ।
“કાશપુષ્પપ્રતીકાશાવગ્નિમારુતસમ્ભવૌ॥ ૫૬॥
મિત્રાવરુણયોઃ પુત્રૌ કુમ્ભયોની  નમોઽસ્તુ વામ્” ।
એવમર્ઘ્યં ચ પૂજાં ચ પુષ્પાઞ્જલિં  સમર્પયેત્॥ ૫૭॥
તસ્ય લોકાઃ શાશ્વતાસ્તે લક્ષ્મિ ભવન્તુ સર્વદા ।
યાવદાયુશ્ચ યઃ કુર્યાત્તસ્ય વાસોઽક્ષરે ભવેત્॥ ૫૮॥
ઇત્યર્થિતા   વશિષ્ઠેન કુમ્ભલક્ષ્મીઃ પ્રસૂસ્તદા ।
તથાસ્ત્વિતિ પ્રાહ તાભ્યાં શીઘ્રં લીનાઽભવત્ પ્રસૂઃ॥ ૫૯॥
ઇતિ શ્રીલક્ષ્મીનારાયણીયસંહિતાયાઃ દ્વાપરયુગસન્તાનાત્મકસ્ય તૃતીયખણ્ડે
૧૩૬-અધ્યાયાન્તર્ગતં લક્ષ્મીસૌભાગ્યવ્રતવિધિનિરૂપણં સમ્પૂર્ણમ્ ।
લક્ષ્મીનારાયણીયસંહિતા । ખણ્ડ ૩। અધ્યાય ૧૩૬/૫૧-૫૯॥

